
Fundargerð Hverfisráðs Dýrafjarðar

2. júní 2026

Mætt: Guðrún, Sólveig, Jóvina, Eydís og Tinna (ritari).

1. Hafnarstræti

Hverfisráð sendi Ísafjarðarbæ erindi vegna fyrirhugaðrar malbikunar Hafnarstrætis.

Ráðið bendir á að fráveita og niðurföll á svæðinu virðist ekki anna vatnsmagni og 
ítrekað hafi flætt upp úr niðurföllum við mynni götunnar, þá bæði vatn og klóak. 
Hverfisráð telur mikilvægt að úr þeim vanda verði bætt áður en ráðist er í malbikun.

Jafnframt er óskað eftir að vegurinn verði rykbundinn þar til malbikun fer fram, enda 
hefur vegryk veruleg áhrif á starfsemi fyrirtækja við götuna og aðgengi gesta.

2. Gróður á gangstéttum

Guðrún mun koma á framfæri á facebook ábendingu vegna gróðurs sem víða hefur 
vaxið út á gangstéttar og torveldar umferð gangandi vegfarenda.

3. Girðingar

Farið var yfir ástand bæjargirðinga við Þingeyri. Á nokkrum stöðum liggja bæði 
rafmagns- og gaddagirðingar niðri og fé hefur komist inn í þéttbýlið.

Póstur var sendur til Ísafjarðarbæjar þar sem óskað er eftir að brugðist verði við sem 
fyrst.

4. Blómsveigur

Hverfisráð fagnar því að styrkur hafi fengist til uppsetningar blómsveigs á Þingeyri.

Rætt var um mögulega staðsetningu og kom fram hugmynd um að hann verði 
staðsettur á ytra horni lóðar Bryggjustöðvarinnar.

5. Vitinn

Hverfisráð fagnar því að lokið sé við málningu vitans og að stefnt sé að því að 
kveikja aftur á honum á næstunni.

6. Öryggi við höfnina

Hverfisráð vill færa þeim sem að málinu hafa komið þakkir fyrir góða vinnu við að 
bæta öryggi á hafnarsvæðinu.

7. Aparóla við skólann

Hverfisráð lýsir yfir stuðningi við uppsetningu aparólu á skólalóðinni.

Verkefnið á rætur að rekja til nemendaþings og er skýrt dæmi um að börn fái 
tækifæri til að hafa áhrif á nærumhverfi sitt. Hverfisráð hvetur Ísafjarðarbæ til að 
ráðast í uppsetningu sem fyrst.



8. Ærslabelgur við tjaldsvæðið

Ærslabelgurinn er staðsettur við akveg innan tjaldsvæðisins. Hverfisráð telur 
mikilvægt að sett verði upp skilti við inngang svæðisins sem vekur athygli á því að 
börn séu þar að leik.

9. Veggverk með gönguleiðum

Hafnarsjóður hefur veitt 300.000 króna styrk til verkefnis um veggverk sem sýnir 
gönguleiðir í nágrenni Þingeyrar.

Umsóknin hljóðaði upp á 800.000 krónur. Samþykkt var að nýta styrkinn til hönnunar 
og undirbúnings verksins á meðan leitað verður frekari fjármögnunar vegna 
framkvæmdarinnar.

10. Vegvísir

Uppsetning vegvísis á Þingeyri hefur tafist.

Guðrún hefur óskað eftir stöðuupplýsingum frá Ísafjarðarbæ.

11. Gulmerkingar

Hverfisráð óskar eftir að gulmerkingar verði málaðar á þeim stöðum þar sem óheimilt 
er að leggja bifreiðum.

Óskýrar eða ónógar merkingar skapa umferðarhættu þar sem skyggni skerðist og 
umferð þrengist.

12. Ný bæjarstjórn

Hverfisráð óskar nýrri bæjarstjórn til hamingju með kjörið og lýsir yfir vilja til góðs 
samstarfs á komandi kjörtímabili.

Jafnframt er óskað eftir fundi með fulltrúum bæjarstjórnar eigi síðar en 1. júlí 2026.

Ekki var fleira rætt


